
YUKLAGICH CHOʻMICH TISHINI QAYTA TIKLASH TEXNOLOGIYASI 

Jahonda,rivojlangan mamlakatlarning ilmiy- tadqiqot markazlarida, yo‘l qurish, 

qurilish, konchilik mashinalari ishchi organlarining yeyilishini kamaytirish va resursini 

orttirishga yo‘naltirilgan ilmiy-tadqiqot ishlari olib borilmoqda. Bu borada, jumladan 

yo‘l qurish, qurilish, konchilik ishlab chiqarishida raqobatbardosh texnika va 

texnologiyalarini yaratishga alohida e’tibor berilmoqda. Shu jihatdan yo‘l qurish, 

qurilish, konchilik ishlari salmog‘ini orttirish, ularda qo‘llaniladigan texnikalarni sifat 

jihatdan yaxshilash va undan foydalanishning samaradorligini oshirish hamda ishchi 

organlarning resursini orttirish usullari parametrlarini asoslash dolzarb hisoblanadi. 

Yuklovchi mashinalarni bir necha turlari mavjud bulib, konstruksiyalariga qarab 

turli joylarda ishlashga mo‘ljallangan. (Shaxtniy pogruzchik) Yer ostida shaxtalarda 

past va tor joylarda ham ishlash uchun yaratilgan yuklovchi mashinalar turli xil tog‘ 

jinslarini, yer osti materiallarini yuklash imkoniyatlariga ega (Vilochniy pogruzchik). 

Maxsus yuklovchi mashinalar (karalar) qishloq xo‘jaligida, og‘ir va yengil sanoatda, 

omborlarda, savdo tashkilotlarida, terminallarda va boshqa shunga o‘xshash joylarda 

turli xil buyumlarni yuklashda hamda ko‘tarib tushirishda ishlatiladi. Jahonda yo‘l 

qurish, qurilish, konchilik kabi sohalar rivojlanib borayotgan bir davrda ularda ish 

sifatini va mehnat unumdorligini oshirish maqsadida energiya va resurstejamkor 

texnika vositalarini qo‘llash yetakchi o‘rinlardan birini egallamoqda. «Dunyo 

miqyosida yo‘l qurish, qurilish, konchilik kabi sohalarda ish hajmini va sifatini 

oshirishga bo‘lgan talabni ortib borayotganini hisobga olsak», bu ularda 

qo‘llanilayotgan texnika vositalarining ish unumini va foydalanish samaradorligini 

orttirish, energiya, materiallar va ehtiyot qismlar sarfini kamaytirish ustida tadqiqotlar 

olib borish hamda olingan ijobiy natijalarni amaliyotga keng joriy etishni taqozo etadi. 

Shu jihatdan yo‘l qurish, qurilish, konchilikda qo‘llaniladigan mashinalarni tez yeyilib 

ishdan chiqadigan qismlarining ish resursini oshiradigan materiallarni yaratish va 

usullarni takomillashtirish hamda ularni amaliyotga keng joriy etish muhim 

ahamiyatga ega hisoblanadi. 

Yuqorida keltirilgan payvandlab qoplash texnologiyalari asosan yuklagich 

cho‘mich tishlarining resursini oshirishga qaratilgan. Ularda yuklash mashinalari 

cho‘mich tishlarini payvandlab qoplash masalasi ko‘rib chiqilmagan.Shuning uchun 

ham yuklash mashinalarining cho‘mich tishlarini payvandlab qoplash usulini ishlab 

chiqish, payvandlab qoplash parametrlarini hamda payvandlab qoplash materiallari 

tarkibini asoslash bugungi kundagi dolzarb masalalardan biri xisoblanadi. 

